Монгол Улсын Их Хурлын 2008 оны намрын ээлжит чуулганы Аюулгүй байдал, гадаад бодлогын байнгын хорооны 2009 оны 01 дүгээр сарын 15-ны өдөр (Пүрэв гараг)-ийн хуралдаан 14 цаг 55 минутад Төрийн ордны “А” танхимд эхлэв. 

УИХ-ын гишүүн Р.Гончигдорж ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэй байв. 
Чөлөөтэй: З.Энхболд, Х.Жекей, Э.Мөнх-Очир, Д.Хаянхярваа, Ц.Элбэгдорж, М.Энхболд;

Тасалсан: Ч.Хүрэлбаатар;


Нэг. Иргэдийн харилцан зорчих нөхцөлийг хөнгөвчлөх тухай Монгол Улсын Гадаад харилцааны яам, Бүгд Найрамдах Солонгос Улсын Гадаад харилцаа, худалдааны яам хоорондын солилцох ноот бичгийн төсөл (зөвшилцөх) 


Хэлэлцэж буй асуудалтай холбогдуулан Батлан хамгаалахын сайд Л.Болд, Гадаад харилцааны сайд Сү.Батболд, мөн яамны Азийн газрын захирал Б.Ганболд, ажилтан Д.Баярхүү, Консулын газрын захирал Д.Ганхуяг, УИХ-ын Тамгын газрын зөвлөх М.Элбэгдорж нарын бүрэлдэхүүнтэй ажлын хэсэг байлцав. 


Ноот бичгийн төслийг Батлан хамгаалахын сайд Л.Болд танилцуулав. 


Танилцуулгатай холбогдуулан УИХ-ын гишүүн Х.Наранхүү, О.Чулуунбат, Ц.Шинэбаяр, Н.Энхбаяр, Ш.Сайхансамбуу нарын асуусан асуултад Гадаад харилцааны сайд Сү.Батболд, ажлын хэсгээс Д.Ганхуяг  хариулж, тайлбар хийв. 


УИХ-ын гишүүн Я.Батсуурь санал хэлэв.


Р.Гончигдорж: - Иргэдийн харилцан зорчих нөхцөлийг хөнгөвчлөх тухай Монгол Улсын Гадаад харилцааны яам, Бүгд Найрамдах Солонгос Улсын Гадаад харилцаа, худалдааны яам хоорондын солилцох ноот бичгийг зөвшилцөх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
15


Татгалзсан:

0


Бүгд:


15


Гишүүдийн олонхийн саналаар дэмжигдлээ.


Уг асуудлыг 15 цаг 15 минутад хэлэлцэж дуусав. 


Хоёр. Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4 дүрээр сарын 25-ны өдрийн хэлэлцээрийг соёрхон батлах тухай хуулийн төсөл  (хэлэлцэх эсэх)


Уг асуудлыг дараагийн хуралдаанаар хэлэлцэхээр тогтов. 


Хуралдаан 15 цаг 30 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА





З.ЭНХБОЛД
Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ






Ц.АЛТАН-ОД

УИХ-ЫН АЮУЛГҮЙ БАЙДАЛ, ГАДААД БОДЛОГЫН БАЙНГЫН 

ХОРООНЫ 2009 ОНЫ 01 ДҮГЭЭР САРЫН 15-НЫ ӨДӨР 

(ПҮРЭВ ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 14 цаг 55 минутад эхлэв. 


 Р.Гончигдорж: - 19 гишүүнээс 10 гишүүн ирсэн байна. Бусад нь өвчтэй, чөлөөтэй, гадаадад томилолттой байгаа гишүүд бусад нь байна. Ингээд өнөөдрийн хуралдааны ирц бүрдлээ гэсэн үндэслэлтэйгээр хуралдаанаа эхлүүлэх саналтай байна. 


Байнгын хорооноос хоёр асуудлыг хэлэлцье гээд. Цаг хугацааны хувьд жаахан яарах тийм хүчин зүйлүүд байгаа юм байна. Нэгдүгээрт нь, Иргэдийн харилцан зорчих нөхцөлийг хөнгөвчлөх тухай Монгол Улсын Гадаад харилцааны яам, Бүгд Найрамдах Солонгос Улсын Гадаад харилцаа, худалдааны яам хоорондын солилцох ноот бичгийн төслийг манай Байнгын хороогоор зөвшилцөх нь зүйтэй гээд Ингээд зөвшилцөхөөр асуудлыг оруулж ирж байгаа юм байна. Энэ асуудлыг хэлэлцье гэсэн санал оруулж байна. Мөн түүнчлэн Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4 дүрээр сарын 25-ны өдрийн хэлэлцээрийг соёрхон батлах тухай хуулийн төслийг хэлэлцье гэсэн ийм хоёр асуудлыг хэлэлцэхээр хуралдаанд оруулж санал болгож байна. Энэ дээр өөр саналтай гишүүд байгаа юу? Алга байна. Тэгвэл хэлэлцэх асуудлаа батлах уу? За баярлалаа. Ер нь дээр үед тарсан байгаа шүү дээ. Өмнөх парламентаас дамжаад, намар бас нэг ярилцаад. 11 сард бас нэг ярилцаж. 

Нэг. Иргэдийн харилцан зорчих нөхцөлийг хөнгөвчлөх тухай 

Монгол Улсын Гадаад харилцааны яам, Бүгд Найрамдах Солонгос Улсын Гадаад харилцаа, худалдааны яам хоорондын солилцох ноот бичгийн төсөл (зөвшилцөх)


Сайд ирж байна уу? Эхний асуудлаар Гадаад харилцааны сайд ирж асуудал танилцуулна. Ажлын хэсэгт Гадаад харилцааны яамны Азийн газрын захирал Б.Ганболд, Консулын газрын захирал Д.Ганхуяг, Азийн газрын ажилтан Д.Баярхүү. 


Н.Ганбямба: - Горимын санал дарга аа. Сайдыг хүлээгээд сууж байх юм уу? Тараад тэгээд дараа нь хаврын чуулганд оруулах гээд ирэхгүй байгаа юм байлгүй. Сайдыг Их Хурлын Байнгын хороо хүлээгээд байхдаа яах вэ дээ. Засгийн газрын гишүүнийг хүлээгээд сууж байна гэж юу гэсэн үг юм. 


Р.Гончигдорж: - Бид бас яг 2.30-аас гэж жаахан цаг тулгамдаж зарласантай холбоотой юм болов уу. Асуудал нь энүүгээр соёрхож хоёр яамны хооронд ноот бичиг солилцсоноор Монголын иргэд 90 хоногийн хугацаатай. 


Н.Ганбямба: - Засгийн газрын гишүүн төлөвлөж болдог. Тэгэхдээ Засгийн газрын гишүүд нь өөрсдөө хичээхгүй бол бид ингээд суугаад байх ямар хэрэгтэй юм. 


Р.Гончигдорж: - Тэгвэл Л.Болд сайд танилцуулъя. 


Л.Болд: - За Байнгын хорооны даргын үүрэг гүйцэтгэгч, эрхэм гишүүд ээ, 


Монгол Улс, Бүгд Найрамдах Солонгос Улсын хооронд 1990 онд дипломат харилцаа тогтоосноос хойш иргэн, консулын харилцааны чиглэлээр 3 гэрээ, 2 хэлэлцээр, 3 санамж бичиг, протокол байгуулжээ. Үүнээс дипломат албан паспорттай иргэдийг визээс харилцан чөлөөлөх тухай хэлэлцээрийг 1991 онд байгуулсан. Давхардсан тоогоор жилд манай 36 мянга гаруй иргэн БНСУ-д, Солонгосын 44 мянга гаруй иргэн манай улсад тус тус зорчиж байна. 


Монгол Улсын Ерөнхий сайдын 2008 оны 10 дугаар сард тус улсад хийсэн айлчлалын үеэр хоёр тал энгийн паспорттай иргэдэд 90 хоногийн хугацаатай зорчих виз олгож байхаар тохиролцож, энэхүү тохиролцоогоор ойрын хугацаанд хоёр ГХЯ-ны хооронд ноот солилцох хэлбэрээр баталгаажуулахаар шийдвэрлэсэн байгаа. Уг нотод харилцан адил байх зарчимд тулгуурлан дараахь гол заалтуудыг тусгаж байна. 

1. Хоёр тал энгийн паспорттай иргэдэд нэг удаагийн орох гарах визийг 90 хоногийн хугацаагаар олгох. 

2. Хоёр тал 90 хоногийн визтэй зорчиж буй иргэдийг гадаадын иргэдийн бүртгэлээс харилцан чөлөөлөх. 

3. Дээрх ангиллын визтэй Солонгос иргэд Монголд ирээд паспортаа гээгдүүлсэн тохиолдолд буцах үнэмлэхээр нутаг буцах бол Монгол тал гарах виз дарахгүйгээр хил нэвтрүүлэх зэрэг тохиролцоо байгаа болно. 


Энэхүү тохиролцоо нь Гадаадын иргэний эрх зүйн байдлын тухай хуулийн 16.1, 26.1 дэх заалт болон Засгийн газрын 2003 оны 168 дугаар тогтоолоор баталсан Гадаадын иргэнийг бүртгэх, гадаадын иргэн Монгол Улсад түр болон удаан хугацаагаар оршин суух, байнга оршин суух, цагаачлах журмын 2.1-д заасны дагуу түр ирэгч гадаадын иргэнийг 7 хоногийн дотор гадаадын иргэд, харъяатын асуудал эрхлэх албанд бүртгүүлэх заалттай нийцэхгүй байгаа юм.


Ийнхүү хууль, тогтоомжид зааснаас өөр журамд тогтоох болж байгаа тул энэхүү тохиролцоог УИХ-аас соёрхон батлуулах зайлшгүй шаардлагатай байна. 


Хоёр талын Гадаад харилцааны яам хоорондын солилцох ноотын төслийг Монгол Улсын Засгийн газрын 2008 оны 12 дугаар сарын 18-ны өдрийн хуралдаанаар хэлэлцэн дэмжиж УИХ-ын холбогдох Байнгын хороотой зөвшилцөх шийдвэр гаргасан болно. Иймд асуудлыг хэлэлцэж, зохих журмын дагуу шийдвэр гаргаж өгөхийг хүсье. 


Анхаарал тавьсанд баярлалаа. 


За ийм асуудлыг танилцуулж байгаа юм. Засгийн газраар хэлэлцээд Их Хуралд оруулж байгаа юм. 


Р.Гончигдорж: - За баярлалаа. Гишүүдээс асуух асуулттай гишүүд байна уу? За Х.Наранхүү гишүүн, О.Чулуунбат гишүүн. За бараг бүгдээрээ юм байна. За Х.Наранхүү гишүүн. 


Х.Наранхүү: - Иймэрхүү визийн харилцан зорчих харилцааг хөнгөлөх талын өөр яриа хэлцэл өөр орнуудтай, ямар ямар орнуудтай хийгдэж байгаа юм бол. Ерөнхий хандлага нь ийм байна уу? Эсвэл саяны энэ дэлхий нийтийн хамарсан хямралтай холбогдуулж хандлага нь өөрчлөгдөж байгаа юм биш биз. Энэ дээр нэг ийм хоёр асуулт асуух гэсэн юм. 


Р.Гончигдорж: - За Сү.Батболд сайд. 


Сү.Батболд: - За нэгдүгээрх нь бол ер нь бид энэ визийн харилцааны асуудлаараа бас ер нь нэг судалгаа хийж, одоо байгаа нөхцөл байдал, цаашид авах арга хэмжээ гэсэн асуудлыг ярилцаж байгаа. Ойрын үед орж ирж болох, мөн ярилцах, ер нь ярилцах, ямар нэгэн байдлаар шаардлагатай болж болзошгүй гэж үзэж байгаа нэг визтэй холбоотой асуудал бол магадгүй ОХУ-тай холбоотой байх магадлалтай. Бид Оросын талтай ер нь визийн асуудлыг цаашид нь ер нь ямар зарчмаар байх вэ гэдэг дээр бас ярилцъя гэсэн ийм байр суурьтай байж байгаа. 


За Солонгосын асуудал сая танилцуулагдлаа. Бусад улс орнуудын хувьд бол яг одоогоор бэлэн болсон гэдэг юм уу, юу болсон зүйл байхгүй байгаа. Гэхдээ цаашдаа ярих, түрүүчийн хэлснээр ярих шаардлагатай бөгөөд ярилцаж болох боломжтой газрууд байгаа гэж ингэж бодож байна. 


Сая энэ Солонгостой холбоотой 2 дугаар асуудал дээр бол энэ саяны энэ хямралтай гэдэг юм уу, энэ нөхцөл байдалтай нэг их холбоо байхгүй. Энэ өнгөрсөн онд угаасаа яригдаад, ер нь хоёр талын иргэд, Монгол иргэд бас нэлээд их хэмжээгээр түрүүнд дурдагдсан байгаа, 35 мянга орчим манай иргэд Солонгост амьдарч байгаа. Бас 30 гаруй мянга, 40-өөд мянган иргэд хоёр тийшээ, аль аль талаасаа зорчиж байна. Харьцангуй ийм урсгал их өндөр байдаг учраас ер нь энэ иргэдийнхээ хувьд энэ зорчих асуудлыг хөнгөвчлөх шаардлагатай гэсэн асуудал. 30 хоногийн дотор угаасаа эмнэлэг, за мөн бусад бизнесийн гэдэг юм уу, хувийн ажлаар очсон хүнд ч гэсэн амжуулах боломж, магадлал бага байдаг учраас ингээд визийн хугацаа зөрчигдөж байдаг ийм тал байдаг гээд. Нөгөө талаас Солонгосын тал ч гэсэн энийг бас, өөрийнх нь иргэд нэлээд хэмжээгээр наашаа ирж зорчиж байдаг учраас 40-өөд мянган иргэд явж байгаа. 40 гаруй мянган иргэд явж байдаг учраас хоёр талын харилцан ийм сонирхол байсан гэж ингэж хэлж болно. Тэрнээс биш энэ үүсэж байгаа санхүүгийн болон зах зээл, эдийн засгийн хямралтай холбогдоогүй асуудал. 


Энэ хугацааны хувьд бид албан ёсоор тохиролцсон нь бол Ерөнхий сайдын 10 дугаар сарын эхээр хийсэн айлчлалын үеэр бэлтгэгдээд одоо дээд хэмжээнд, өндөр хэмжээнд тохирсон асуудал байгаа. 


Р.Гончигдорж: - За баярлалаа. За О.Чулуунбат гишүүн.


О.Чулуунбат: - Тэгэхээр энэ яг хөнгөвчилсөн нь юугаар илрээд байгаа юм бэ? Хуучин одоо зүгээр энгийн улаан паспорттай улсууд Солонгосын Элчин сайдын яаман дээр очоод виз авч чаддаггүй байсан шүү дээ. Тэр нь одоо хөнгөвчлөгдөх үү? Паспорттой бол очоод 90 хоногийн виз авна гэж ойлгож болох уу? 


Сү.Батболд: - Үгүй одоо манай нөхөд энэ процедур тал дээр нь нэмж хэлнэ байна. Үндсэн том давуу тал нь бол нэгэнт виз авч байгаа, шаардлагын дагуу авч байгаа бол 30 хоногийн визтэй, тэндээ ажил төрлөө амжуулахад бэрхшээлтэй гэдэг юм уу, орж гарах энийг нь бид 90 хоног болгож байгаа асуудал нь үндсэн хөнгөлөлт нь гэж хэлж болно. 


Ер нь бол айлчлалын үеэр бид ямар асуудал цаашдаа энийг үе шаттай авч хэрэгжүүлэх вэ гэдэг дээр ямар асуудал тавьсан бэ гэхээр, ер нь ярилцсан гэхээр 5 жилийн хугацаанд визгүй болгох, харилцан визгүй болгох ийм боломжийг судлах, ер нь визгүй болгох зорилт тавьж ажиллая гэсэн яваандаа ийм үе шаттай юуг ярилцсан байгаа. 


Р.Гончигдорж: - За Ц.Шинэбаяр гишүүн. 


Ц.Шинэбаяр: - Солонгосын иргэд гадаад паспортаа үрэгдүүлсэн тохиолдолд дахиж виз авахгүйгээр гарч болно гэсэн ийм заалт байгаа юм байна шүү дээ. Манайд бас энэ заалт хамаарах уу? Манай иргэдэд.


Д.Ганхуяг: - Консулын газрын захирал Д.Ганхуяг. Энэ бол харилцан адил байх зарчим дээр тулгуурлана. Манайд бас хамаарна. 


Р.Гончигдорж: - Н.Энхболд гишүүн асууя. 


Н.Энхболд: - Энэ 3 дугаар заалт нь байна шүү дээ, Солонгосын иргэн паспортаа гээгдүүлсэн байхад визгүйгээр буцаад гараад, гарах виз авахгүйгээр гарна гэж. Ийм нөхцөл манайханд ямар байх вэ? 


Р.Гончигдорж: - Сая асуугаад адил гэв үү. 


Н.Энхболд: - Адилхан уу?


Р.Гончигдорж: - За. Өөр асуулттай гишүүд байгаа юу? Ш.Сайхансамбуу гишүүн. 


Ш.Сайхансамбуу: - За баярлалаа. Энэ чинь хэзээнээс мөрдөгдөнө гэж байгаа билээ. Хоёрт нь ийм юм байна. За 90 хоногийн виз яах вэ ингээд бүрддэг юм байна. Энэ бол баруун Европтой манайх ийм 90 хоногийн виз дардаг, ялангуяа Германтай бол ийм харьцаа бас бий, тийм ээ. За манайхан 90 хоног хэтэрлээ тэнд. Тэр тохиолдолд одоо Солонгосын талаас манай иргэдэд үзүүлэх дарамт юу байна вэ? Би бол, манайхан бол мэдээж визийн хугацаа хэтрүүлж таарна. Солонгосын тавьж өгч байгаа энэ юуг. Тэгж байтал өөрсдөө эргээд 90 хоног хэтэрсэн гээд нэг баахан торгууль, тэгээд бас тэнд баривчлагдах тийм юм яг энэ ноот бичигт чинь тусгагдаж ер нь бас өөрсдийнхөө иргэдийг нөгөө замбараагүй байдлаас жаахан хамгаалах юманд оруулж чадсан уу, үгүй юу? 


Р.Гончигдорж: - За хариулт. 


Д.Ганхуяг: - Энэ дээр бол ямар нэгэн нэмэлт тийм дарамт Монгол иргэдэд учрахгүй болов уу гэж үзэж байгаа. Яагаад гэвэл 30 хоногийн хугацааны виз хэтрүүлсэн тохиолдолд нэг л удаа 30 хоногоор сунгаж өгдөг. 90 хоногийн хугацаанд дахиж 30 хоногоор сунгаж өгнө гэсэн тийм тохиролцоо бол байж байгаа. Тэгэхээр энэ дээр ямар Монголын иргэд очоод 90 хоногоо хэтрүүлсэн тохиолдолд нэмэлт дарамт гарахгүй гэж бид үзэж байгаа. 


Р.Гончигдорж: - За баярлалаа. Асуулт дууслаа. Саналаа хэлэх гишүүд. За Я.Батсуурь гишүүн. 


Я.Батсуурь: - Энэ их сайн, ач тустай гэрээ хэлэлцээр, тохиролцоо болжээ. Ер нь бол энийг харилцан адил зарчим дээр хийсэн байна л даа. Заавал харилцан адил зарчим гэхгүйгээр Солонгос, Япон болоод энэ гуравдагч орны гээд байгаа энэ чухал орнуудтай нөгөө талдаа буулт хийх маягаар, ашигтай байх талаар. Энэ чинь хамаагүй тийм ээ. Тийм тохиролцоонд хүрээд авах нь бас чухал байгаа юм. Америктай бид тийм гэрээ байгуулсан шүү дээ. Харилцан адил биш. Энэ бол бидэнд ашигтай их чухал гэрээ болсон. Солонгос, Японы иргэдийг бол ер нь визээс бүрмөсөн чөлөөлөхөд бидэнд айхтар тийм аюулгүй байдлын ч юм уу, ашиг хонжооны тийм юу яахгүй. Ашигтай тусах юм. Тэд бол манайд ирээд зөвхөн ажил, бизнес, жуулчлалаа хийгээд яваад өгдөг. Мөнгөө ашиглаад. Манайхан одоо тийм харилцан адил байна гэвэл очоод амьдран суугаад ажил хийгээд, хуулийг нь зөрчөөд ингээд явна. Амьдрал тийм бодитой байгаа юм чинь. 


Тэгэхээр зэрэг цаашид бол энэ Япон, Солонгос мэтийн оронтой Америктай байгуулсан гэрээний ижлийг байгуулж, тэр орны иргэдийг одоо манайд чөлөөтэй зорчдог тийм боломжийг олгоход ер нь болохгүй юм байхгүй гэсэн саналтай байгаа юм. 


Хоёр дахь санал гэвэл манайхан зөвхөн энэ харилцан улаан ногоон паспорт, цэнхэр паспорттай иргэдийг дэс дараатайгаар визээс чөлөөлөх гэрээ хэлэлцээрүүдийг бүс нутгийн олон орнуудтай байгуулаад байгаа л даа. Тийм л практик яваад байдаг юм. Бусад орны жишгээс харж байхад харилцан гэрээ байгуулаад, нөгөө улсынхаа хил дээр. Одоо Буянт-Ухаа дээр ч юм уу, Замын-Үүд дээр ч юм уу ирэхэд нь хил дээр виз олгодог тийм гэрээ, тохиролцоо байгуулдаг юм билээ. Бидэнд бас тэр гэрээ бас их чухал. Тэр практикийг Монголд ашиглах нь бас чухал юм шиг санагдаад байгаа юм. Бусад оронтой. Тэгвэл одоо тэр улсууд чинь тэр визээ л одоо ямар нэг хүнд сурталгүй, яршиг төвөггүй авч байвал гол нь болохоос тэр визийн хураамжийн 30 доллар, 20 долларыг төлөх бол тэр гадаадын орнуудын тэр жуулчид, хүмүүст асуудал биш байдаг. 


Манайхан болохоор зэрэг тэр гуравдагч орны жуулчдыг визгүй болгоё гэсэн асуудлыг тавихаар зэрэг элчин сайдын яамныхан, манай яамныхан голцуу эсэргүүцээд байдаг юм билээ. Яагаад гэвэл нөгөө Элчин сайдын яам чинь өөрсдөө тэрүүгээрээ санхүүжиж байдаг. Бас нэлээд хэмжээний санхүү улсын төсөвт оруулж байдаг. 


Тэр зорчиж байгаа иргэдийг улам чөлөөтэй болгоод ингээд визгүй явуулдаг болговол бидэнд түүнээс ч илүү орлого, ажлын байр, жуулчны компани ашиг олох боломжтой. 


Тэгэхээр зэрэг тэр хил дээр виз олгодог тохиролцоог өндөр хөгжилтэй энэ гуравдагч орнуудтай байгуулах ажлыг гадаад яамнаас анхааралдаа авч шийдээсэй гэдгийг санал болгож байна. 


Р.Гончигдорж: - За баярлалаа. Ингээд өөр санал, дүгнэлттэй гишүүд алга байна. Санал хураалт явуулъя. 


Энэ харилцан солилцох ноот бичгийг дэмжиж, Байнгын хороогоор зөвшилцөх нь зүйтэй гэсэн энэ саналыг дэмжиж байгаа гишүүд гараа өргөнө үү. Татгалзаж байгаа гишүүд алга байна. 

Ингээд санал нэгтэй Байнгын хороогоор зөвшилцлөө. За баярлалаа. 


Уг асуудлыг 15 цаг 15 минутад хэлэлцэж дуусав. 

Хоёр. Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4 дүрээр сарын 25-ны өдрийн хэлэлцээрийг соёрхон батлах тухай хуулийн төсөл  (хэлэлцэх эсэх)

Р.Гончигдорж: - За дараагийн асуудал. Монголын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4 сарын 25-ны өдрийн хэлэлцээрийг соёрхон батлах тухай асуудлыг хэлэлцье. Түрүүн бид хэлэлцэхээр тохиролцлоо. 


Энэ асуудлыг өнөөдөр УИХ-ын чуулганаар батлуулах шаардлагатай, яаралтай байгаа гэсэн ийм байр сууриудыг Засгийн газрын зүгээс илэрхийлээд байгаа юм. Удаа дараагаар. Өмнө нь бид хэлэлцэж байгаад бас Засгийн газар руу гишүүдийн гаргасан саналуудаар нэг тийм нэг саналын бичиг явуулсан, тийм ээ. Ерөнхийд нь бүхэлд нь зөвшөөрөөд, зарим заалтууд дээр нь. Энд хуулийн заалт дээр 28.7-д Аюулгүй байдал, гадаад бодлогын байнгын хороо гэрээний төслийг бүхэлд нь дэмжсэн боловч зарим засвар нэмэлт, өөрчлөлт оруулах шаардлагатай гэж үзвэл санал, дүгнэлтэд энэ тухай тодорхой заах ба Ерөнхийлөгч, Засгийн газар холбогдолтой гэрээ эцэслэн тохирохдоо эдгээрийг туслах чиглэлээр ажиллаж үр дүнг танилцуулна гэж. 


Би сайдаас асууя. Яг энэтэй холбогдуулаад. Нөгөө тал бол энийг өөрийнхөө талаас хамаарах тэр баталгаажуулалт буюу соёрхон батлахтай дүйцэхүйц тэр арга хэмжээгээ хийсэн гэсэн ойлголттой байгаа. Тэр зөв үү. Мөн одоо бид зарим өөрчлөлт дотор нь оруулах боломж энэ хүрээндээ байгаа юу үгүй юу гэдэгт Гадаад харилцааны сайд хариулах уу? 


Н.Энхболд: - Ч.Баттөмөр мэдэхгүй байна уу? 


Ч.Баттөмөр: - Энийг зүгээр Оросын талаас баталсан гэсэн ийм мэдээлэл аваагүй. Соёрхон баталсан гэж. Ер нь бол зүгээр ямар асуудал явж байсан гэхээр Засгийн газрын хэмжээнд нэмэлт, өөрчлөлт оруулах асуудлыг судлах ажлын хэсэг байгуулна гэсэн ийм л асуудал яригдаж байсан юм. Яг өнөөдөр яг энэ асуудлыг яаж оруулж ирж байгаа процедурыг нь би мэдээгүй л байна. 


Р.Гончигдорж: - Энэ асуудлаа нэг цэгцлээд тэгээд дараагийн асуудал. Уг нь Олон улсын сэргээгдэх эрчим хүчний нийгэмлэгт нэгдэн орох буюу үнэн хэрэг дээрээ түүнийг үүсгэн байгуулж, анхны үүсгэн байгуулагчдын статустайгаар орох тухай асуудлаар Засгийн газраас шийдвэр гарсан. Ингээд энэ 26-ны өдөр Германд энэ асуудал яригдах. Үүнтэй холбогдуулаад уг нь тэр асуудлыг өнөөдөр яаралтай бас зөвшилцөх юм л даа. Оруулаад ярилцуул гэсэн юм. Тэгээд Байнгын хороо руу материал ирээгүй байгаад байна. 


Тэгвэл тэгээд болохгүй бол маргааш бас одоо ингээд шуурхай хуралдаад явъя. Тэгэхээр зэрэг энэ өмнө нь хэлэлцээд, Байнгын хорооноос гаргасан бичгийн төгсгөлд иймд энэхүү хэлэлцээрийн Монголын талын ажлын хэсгийн бүрэлдэхүүнийг яаралтай шинэчлэн ажиллуулж, шаардлагатай нэмэлт материал, танилцуулга зэргийг ирүүлж, хуулийн төслийг Байнгын хорооны болон УИХ-ын чуулганы нэгдсэн хуралдаанаар хэлэлцүүлж батлуулах нөхцөлийг бүрдүүлнэ үү гэсэн юутайгаар гишүүдийн гаргасан хэд хэдэн саналуудыг томъёолоод ингээд Хэрэг эрхлэхийн сайд Б.Долгорт бичиг явуулсан. Энэ бичгийн хариу ирээгүй байгаа юм байна. Тийм үү? Материал нь дараагийн долоо хоногоос бүрдэнэ ээ? 

Ч.Баттөмөр: - Б.Долгор сайдаас манайд, Гадаад харилцааны яаманд бичиг ирсэн. Манайх хариугаа өгсөн байгаа. Ийм ажлын хэсэг байгуулахыг дэмжиж байна гэсэн бичиг. 


Р.Гончигдорж: - За Л.Гансүх гишүүн. 


Л.Гансүх: - Маргааш яг энэ юуг, сэргээгдэх эрчим хүчний чиглэлийн энэ бол заавал хэлэлцэхгүй бол болохгүй байгаа шүү дээ. 26, 27-нд. Тийм ээ. Тэгэхээр энийг хэлэлцэхэд нэмэлт материал юмаа бүрдүүлээд маргааш оруулаад ирье л дээ, тэгвэл. 


Р.Гончигдорж: - Тэгвэл юу яамаар байна. Манай Байнгын хорооны ажлын аппарат яг энэтэй холбогдсон асуудлуудыг Засгийн газраас аваад. Тэгээд яг маргааш хэлэлцэхэд нь яг хариуцсан сайдыг байлцуулаад. Ингээд гишүүдээсээ уучлал гуйхад бас энэ асуудал нь хараахан бэлтгэгдэж дуусаагүй асуудал байсан юм байна. Тийм учраас өнөөдрийнхөө хэлэлцэх асуудлыг маргааш хүртэл хойшлуулаад, маргааш 2.30-аас Байнгын хорооны хуралдаанаараа хэлэлцээд энэ сэргээгдэх эрчим хүчний асуудал нь ч гэсэн тун тулгамдсан, яаралтай. Тэгээд бас манай талд чухал ач холбогдолтой гэж үзэж байгаа ийм асуудал юм билээ. Ингэх үү? 


Н.Энхболд: - Танилцуулаад шууд нэг их тийм янз бүрийн юм байхгүй бол асуудлаа цугласан дээрээ шийдвэл яасан юм. 


Р.Гончигдорж: - Тэгэхээр зэрэг яг материал нь өөрөө орж ирээгүй болохоор зэрэг сүүлдээ бас. Сэргээгдэх эрчим хүчний. 


Н.Энхболд: - Н.Буяндэлгэр ээ, Эрдэнэ хаачсан юм бэ. Дарга нь. Байгаа юу, байхгүй юу. 


Л.Гансүх: - Төрийн өмчийн хорооныхон л яах ёстой л доо. Тийм ээ. 


Р.Гончигдорж: - Зүгээр тайлбар сонсъё. 


Н.Буяндэлгэр: - Ажлын хэсгийн гишүүний хувьд тайлбар хэлье. Байнгын хорооноос бичиг авсан даруйд нь бид холбогдох яамдууд, өөрөөр хэлбэл Сангийн яам, Хууль зүй, дотоод хэргийн яам, Төрийн өмчийн хороонд бид бичиг явуулаад хэрхэх талаар саналаа өгөөч гэсэн байгаа. Саналаа яамдууд одоо ирүүлээд, хамгийн сүүлд өчигдөр бид Гадаад харилцааны яамнаас саналаа авсан байгаа. Санал нь жаахан зөрүүтэй. Сангийн яам, Гадаад харилцааны яам болохоороо тэр Монголросцветметын хэлэлцээрийг соёрхон батлуулахад нэмэгдэл материал бэлдэх ажлын хэсэг байгуулах нь, саналыг, Төрийн өмчийн хорооны саналыг дэмжээд ингээд саналаа ирүүлсэн. Хууль зүй, дотоодын хэргийн яам болохоороо ийм ажлын хэсэг байгуулах шаардлагагүй гэсэн ийм саналтай, зөрүүтэй ирсэн. Тэгэхээр бид маргааш хуралдаад энэ ажлын хэсгээ байгуулах, байгуулахгүйгээ шийдээд, Засгийн газрын хуралдаандаа оруулаад ажлын хэсгээ байгуулахаар болбол шууд ажлын хэсгээ байгууллаа. Энэ ажлын хэсэг ийм ийм ажлаа хийнэ гээд эргээд Б.Долгор сайдын гарын үсэгтэй бичиг ингээд Байнгын хороонд явуулах гэж байгаа юм. 


Хэрвээ Засгийн газрын хуралдаан дээр яриад ийм ажлын хэсэг байгуулах шаардлагагүй гэж үзэх юм бол бас тэрийгээ бид хариу мэдээлэх гээд ингээд үлдээд байгаа юм л даа. 


Н.Энхболд: - Хэлэлцээр батлахад ажлын хэсэг байгуулах, байгуулахгүй нь ямар хамаатай юм. Хэлэлцээр дээрээ заавал тийм үг байгаа юм уу? 


Н.Буяндэлгэр: - Хэлэлцээр нь болохоороо бид зөвхөн соёрхон батлах л ёстой. Байнгын хорооноос манай Засгийн газрын ирсэн бичиг нь болохоор нэмэгдэл материал шаардлагатай учраас одоо хуучин байсан ажлын хэсгээ шинэчлэн байгуулаад, ингээд ажил гэсэн, ийм арга хэмжээ ав гэсэн бүр үүрэг өгсөн учраас бид тэр ажлын хэсгээ байгуулахаар холбогдох газруудаас саналаа авч байгаа юм л даа. 


Р.Гончигдорж: - Асуудал ийм л юм байна л даа. Бид энийг 2006 оны 12 сарын 01-ний өдрийн хуралдаанаараа Аюулгүй байдал, гадаад бодлогын байнгын хороо, Төсвийн болон Эдийн засгийн байнгын хороонууд урьдчилан хэлэлцээд хуралдаанд оролцсон гишүүдийн олонхийн саналаар дэмжээд, уг хэлэлцээрт гарын үсэг зурахыг Засгийн газарт зөвшөөрсөн. Гэхдээ энэ хэлэлцээрт гарын үсэг зурахын өмнө уг асуудлаар Эдийн засгийн байнгын хорооны санал, дүгнэлтүүдэд энд эцэслэн тохирохдоо ийм ийм зүйлүүдийг анхаарч ажил гээд нөгөө зөвшилцөх үед тэгдэг, саналууд гаргадаг шүү дээ. Тэр саналуудыг нь гаргасан юм байна. Тэгээд энэ саналуудыг л одоо Засгийн газар хэрхэн тусах вэ, яаж тусах вэ. Нөгөө талдаа яаж тохиролцсон бэ. Ингээд гэрээ хэлэлцээрийн эцсийн хувилбар маань ямар болж томъёологдож байна вэ. Энэ нь шаардлагатай байгаа юм. Тэрнээс яг ажлын хэсэг байгуулах энэ тэр нь бол одоо яг энэ дээ сонирхолтой асуудал нь биш. Ийм л юм шүү дээ. Тийм учраас энийг бол хоёр сайдаас анхааралдаа аваад. 


Л.Гансүх: - Миний ойлгож байгаагаар наадах чинь проблем нь, наадах чинь нэг тийм заалт дээр тэрийг нь хасах, тэрийг солих гэсэн нэг дөрвөн юм. Би дөнгөж сая уншлаа л даа. Би яагаад гэвэл Байнгын хорооны юунд нь байгаагүй. Тэгэхээр одоо ажлын хэсэг байгуулах юм бол наад гэрээг чинь дахиж шинэчилж, наад заалтууд чинь тусгана гээд дахиад нэг жилийн ажил болох юм байна шүү дээ. Тийм ээ. Дор хаяж жил нь ч юу юм бэ. За ямар ч байсан хэдэн сар. Наадахыг чинь өнөөдөр оруулж ирсэн шалтгааныг нь бол би ойлгохдоо нөгөө их өрийн асуудал юунаас салсан 130-аад сая, 136 сая ч гэл үү долларын асуудал байгаа. Наад гэрээ чинь зурагдаад явбал энэ нь бол ингээд хаагдаад явчих юм. Үгүй тохиолдолд энэ мөнгөний асуудал сөхөгдөөд байна гээд ноднингоос хойш яригдаад л байсан л даа. 


Тэгэхээр энэ хүрээндээ яг наад тусгаж байгаа заалтууд чинь өөрөө энд хэр зэрэг эквиваленттэй [лат.aequivalens-ижил тэнцүү ач холбодол] заавал энэ нь орохоор заалт байна уу, үгүй юу гэдгийг л бид уг нь өнөөдөр яриад нэг талд нь гаргачихвал зүгээр юм уу гэж бодсон юм. Зүгээр миний хажуунаас харж байгаа нь. Яагаад гэхээр өнөөдрийн эдийн засгийн ийм үед наад тэр тусгаж байгаа заалтууд нь. Тэгэхдээ энэ ажлын хэсгийн яг дарга нь хэн юм бэ? 


Н.Буяндэлгэр: - Хуучин ажлын хэсгийн дарга нь Ч.Ганзориг. Сангийн дэд сайд байхдаа ахалж байсан юм. Одоо нөгөө Эрдэнэтийн ерөнхий захирал. Одоо энэ ажлын хэсгийг харин шинэчлэх хэрэгтэй гэсэн бичиг танай Байнгын хорооноос ирсэн учраас бид шинэчлэх гээд байгаа юм л даа. 


Р.Гончигдорж: - Өмнө нь бол 4 бүрэлдэхүүн байсан юм байна. Сангийн дэд сайдын хувьд Ч.Ганзориг, Төрийн өмчийн хорооны даргын хувьд Сугар, Сангийн яамны хууль, эрх зүйн газрын мэргэжилтэн Эрдэнэсайхан, Монголросцветмет ХХК-ийн орлогч захирал Доржбал гэсэн ийм 4 хүний бүрэлдэхүүнтэй ажлын хэсэг ажиллаж байсан юм байна. 


Н.Энхболд: - Р.Гончигдорж дарга аа, тэр 4 заалт нь ямархуу юм байсан юм бол? Тэр үедээ зайлшгүй л байсан зүйл үү? Одоо ач холбогдол нь өнгөрч үү, яаж вэ? Тэрийг нь бас хараад. Нөхцөл байдлаас шалтгаалах зүйл байгаад тэр нь арилсан байгаа бол бушуу энийг нь шийдвэл уг нь. Ингээд л нэг ийм юм байгаад 2 жил болж байдаг. 


Р.Гончигдорж: - Тийм. Энэ дээр гаргаж байсан саналууд нь ийм л юм л даа. Хэлэлцээрийн 14 дүгээр зүйлийн төгсгөлд бусад татвар, хураамж, төлбөрүүд Монгол Улсын хуулийн дагуу төлөгдөнө гэсэн заалтыг тэр дээр нь нэмье гэж. Тэгэхгүй бол ер нь нэлээн бүхэлдээ чөлөөлөгдөх тийм агуулга байна гэсэн тийм болгоомжлолоор яригдаж байсан юм байна. За тэгээд хэлэлцээрийн 9 дүгээр зүйлд Ерөнхий захирлыг хэн санал болгож болохоор тусгасныг хувьцааны олонхийг эзэмших Ерөнхий захирлын санал болгох гэж өөрчилье гэж. Энэ бол ийм түвшний юм байна. 


Мөн 12 дугаар зүйлийн эхний хэсгийн 2 дахь өгүүлбэрт жишиж болохуйц үнийн болон арилжааны адил нөхцөлт компанийн өөрийн бүтээгдэхүүнээ ОХУ-ын нутаг дээр боловсруулна гэснийг хасъя гэж. Өөрөөр хэлэх юм бол бүтээгдэхүүн борлуулалтын тодорхой бас хязгаарлагдмал байдлыг бий болгож байна буюу давуу эрхийг бий болгож байна гэсэн тийм болгоомжлолоор яригдаж байсан. 


За мөн Ашигт малтмалын тухай хуулийн хөрөнгө оруулагчидтай гэрээ байгуулах 30 дугаар зүйлд зааснаар зохицуулах боломжтой л бол энийг бүхэлд нь хасъя гээд. Энэ бол ерөнхийдөө нэг их зарчмын биш зүйл байна. Мөн энэ 10 дугаар зүйлд энэ хэлэлцээрээр тогтоосон хэмжээний татварыг төлсний дараа гэсэн нь ус, газар, үл хөдлөх эд хөрөнгийн зэрэг татвараас чөлөөлж болох санаа агуулж байгаа учраас энэ 15 дугаар зүйлийн 2 дахь өгүүлбэрийг эхний буюу энэхүү хэлэлцээрийг гэснийг Монгол Улсын хуулиар гэж өөрчилье гэсэн ийм санаа байгаа юм. Ийм л зүйлүүд л дээ. Тийм учраас энэ орсон уу, энэ дээр эцэслэж соёрхон батлуулахаар оруулж ирсэн төсөл нь бол энэ заалтууд орж ирээгүй байна. Тийм үү. Хэвээрээ байгаа. 


Л.Гансүх: - Р.Гончигдорж дарга аа. Сая би ингээд дахиад асуусан чинь энэ гэрээ чинь аль хэдийн зурагдсан. Одоо дахиад наадах чинь араас нь нэмэх боломжгүй юм ярьж байна шүү дээ. 


Р.Гончигдорж: - Нөхцөл байдал бол тийм л байгаа. 


Л.Гансүх: - Тийм. Тэгэхээр наадах чинь юун дахиад ажлын хэсэг гаргаад, дахиад зурна гэдэг чинь юу гэсэн үг юм. Наад гэрээгээ эхлээд хүчингүй болгох хэрэгтэй болно шүү дээ, тэгвэл. Тэр зурсан нь.


Р.Гончигдорж: - Л.Гансүх сайдын ярьж байгаа тэр л нөхцөл байдал үүсээд байгаа байхгүй юу. Энэ гарын үсэг зурахынхаа өмнө ийм ийм өөрчлөлтүүд орох талаар нөгөө талтайгаа ажиллаад, тэгээд дараа нь гарын үсэг зурах тухай асуудал ярьсан байхгүй юу. Тэгээд эндээ танилцуулаад. Гэтэл үнэн хэрэг дээрээ бол энэ гарын үсэг зурагдсан, хоёр талдаа, тийм ээ. Хоёр талдаа гарын үсэг зурагдсан. 2007 оны 4 сарын 30-ны өдөр гэсэн нэг тамгатай. Энэ бол яг тэр баталсан өдрийн тамга уу, тийм ээ?


Н.Буяндэлгэр: - 2006 оны 12 сарын Ерөнхийлөгчийн айлчлалын үеэр зурж амжаагүй юм. Яагаад гэвэл нөгөө яг Байнгын хороотой нөгөө зөвшилцөх шатандаа явж байсан учраас. Тэгээд 4 сард нь зурсан юм. 2007 оных нь. 


Ш.Сайхансамбуу: - Тэгээд зурсан юм бол юуг нь ярьдаг юм. 


Р.Гончигдорж: - Харин одоо яг л Л.Гансүх сайдын хэлж байгаагаар хоёр хувилбар. Зурсан учраас эсвэл соёрхон батална. Эсвэл соёрхон батлахгүй гээд буцаана. Ерөөсөө өөр асуудалгүй болоод байгаа юм. 


Л.Гансүх: - Юм нэмнэ, хасна гэсэн ойлголт байхгүй байна шүү дээ. Эсвэл энэ гэрээг соёрхон батлахгүй гэж буцааж байгаад дахиад хийнэ. 


Р.Гончигдорж: - Д.Зоригт сайд байхгүй юу? 


Ш.Сайхансамбуу: - Наадах чинь арай дэндэж байна аа. Ийм юм яриад яах вэ. Дарга аа, чуулган руугаа оръё. 


О.Чулуунбат: - Хэрэв бид ингээд соёрхон батлах юм бол нөгөө Монголросцветметын нөгөө том өрөнд тооцогдоогүй үлдэгдэл нэг зуун гучин хэдэн сая чинь тэгээд төлөгдсөнд тооцогдоод цайрсан ойлгож болох уу? 


Л.Гансүх: - Одоо надад тайлбарласнаар бол тэгж тайлбарласан байхгүй юу. Одоо энийг ингээд соёрхон баталлаа гээд тэгвэл тэр 136 сая ингээд хаагдаж байна гэж ойлгож байгаа байхгүй юу. Ц.Нямдорж сайд, өчигдөр чинь уг нь энэ асуудлаар Ц.Нямдорж сайд хэн энэ тэр ярьсан байхгүй юу. Хэрэг эрхлэхийн сайд Б.Долгор. Тэгвэл яах вэ маргааш л яая л даа. Маргааш болгоё гэдгээр.


Р.Гончигдорж: - За тэгвэл маргааш тэр сэргээгдэх эрчим хүчний асуудлыг нь хурдхан шиг УИХ-ын даргаас гишүүдэд тараагаад, энэ асуудлаа хойшлуулъя. Энэ дээр зайлшгүй байх ёстой сайд нарыг, бүрэлдэхүүнийг нь байлгая. Тийм үү. Хууль зүйн сайд, мөн Д.Зоригт сайд. Бусад холбогдох улсуудыг нь байлгаж байгаад. 


Ш.Сайхансамбуу: - Дарга аа, нэг юм асууя. Тэр сэргээгдэх эрчим хүчний чинь материал юм байна уу? 


Р.Гончигдорж: - Их Хурлын дарга дээр байгаа юм байна. Гишүүдэд тараагаагүй байгаа юм байна. 


Ш.Сайхансамбуу: - Хэзээ өгөх юм бэ? 


Р.Гончигдорж: - Сая одоо орж ирж байна. Би цохоод, тэгээд та бүхэнд одоо ингээд өгнө. За баярлалаа гишүүдэд. 


Хуралдаан 15 цаг 30 минутад өндөрлөв. 

Соронзон хальснаас хянаж буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ






Ц.АЛТАН-ОД

